
Itxura aldaketa izan du Elorri frontoiak eraberritze lanekin. I. GARCIA

Elorri berrituaren ate
irekiera eta Intxurre pilota
eskolaren aurkezpena, bihar
Alegia ›› Ekitaldia pilota
eskolako hiru herrietako
pilotarien kalejirarekin
hasiko da; pilota partidak,
Alegia Bergararen aurka.

ERREDAKZIOA

Pilotaren inguruko bi ekitaldi ba-
tean egingo dituzte bihar Alegian.
Alde batetik, denboraldi honetan
eratu den Intxurre pilota eskola
berriaren aurkezpena izango da.
Alegia, Ikaztegieta eta Altzoko pi-
lota eskolek bat egin dute eta Ale-
giako eskolak zuen izena hartu
dute. Bestalde, Elorri pilotalekuan
egin diren eraberritze lanen ondo-
ren ate irekiera egingo dute partida
interesgarriekin.

Ekitaldia 17:00etan hasiko da.
Herriko plazan elkartuko dira In-
txurre pilota eskolako hiru herrie-
tako pilotariak eta kalejiran joango
dira Elorri frontoira. Bertan au-
rreskua dantzatuko diete eta fami-
lia argazkia egingo dute.

Herriarteko txapelketarako
prestatzen
Pilota eskola berriaren aurkezpe-
na egin eta gero pilota partidak
ikusteko aukera izango da. He-
rriarteko Txapelketan Euskal He-
rriko txapeldunak izan diren Ber-
garako pilotariak eta hurrengo ur-
tean parte hartzeko prestatzen ari
diren Alegiako pilotariak lehiatu-
ko dira.  

Horrela, kadete mailan Alegia-
tik Adur Murua eta Iñaki Landa
eta Bergaratik Mikel Gallastegi eta
Jokin Etxabe ariko dira. Jubenil
mailan, Alegiatik Iñaki Artola eta
Beñat Zabala eta Bergaratik Igor
Igartua eta Beñat Rezusta lehiatu-
ko dira. Nagusien mailan Alegiatik
Ugaitz Renobales eta Mikel Artola
eta Bergaratik Eneko Muguruza
eta Ander Muguruza ariko dira.

Jaialdia bukatu eta gero afaria
egingo dute partidak jokatu dituz-
ten pilotariek, Intxurre eskolako
ordezkariek, hiru udaletako or-

dezkariek eta pilota federazioeta-
ko zenbait ordezkarik.  

Berritze lanekin «oso gustura»
Elorri frontoiaren ate irekiera ofi-
ziala bihar izango da, baina dagoe-
neko erabiltzen ari dira. Patxi Re-
nobales Kirol zinegotziak azaldu
duenez, «pilotari asko dabiltza
frontoian entrenatzen eta Gipuz-
koako Txapelketako partidak ere
jokatzen ari dira bertan. Jendea
oso gustura dago. Frontoiari seku-
lako itxura eman zaiola diote, beste
frontoi bat ematen duela». 

Lau talderen kontzertuak
bihar Gaztetxean
IBARRA ]Gaztetxean kontzertua
izango da bihar, 10:00etan. Lau
taldek hartuko dute parte: Orrea-
ga 778 añorgatarrak, Material Re-
chazado arrasatearrak, Diktadura
zarauztarrak eta Crimen de Esta-
do bartzelonarrak.

Urbinaren ‘Paella con aji’
filma gaur Kultur Etxean
IBARRA ]Kultura Trukea Hama-
bostaldiaren baitan gaur Galo Ur-
bina ekuatoriarraren filma bat
ikusteko aukera izango da. Paella
con aji lana da emango dutena,
19:30ean, Benito Izagirre kultur
etxean.

L Laburrak

Aurrera-Saiazekoek bi
final jokatuko dituzte
bihar Gipuzkoakoan
ERREDAKZIOA

Aurrera-Saiaz pilota elkarteak Gi-
puzkoako Kluben Arteko Txapel-
ketaren bi final jokatuko dituzte
bihar. Tolosako Beotibar pilotale-
kuan izango da final horietako bat,
ohorezko mailakoa. 12:00etan ha-
siko da eta Aurrera-Saiaz eskolako
bi bikotek jokatuko dute elkarren
artean. Aurrera-Saiaz 1eko Onsa-
lo-Galarraga bikotea eta Aurrera-
Saiaz 2ko Baez II.a-Telletxea ariko
dira elkarren kontra.

Beste partida 17:30ean izango
da, Errenterian, eta bertan kadete
mailako finala jokatuko da. Gazte-
leku elkarteko Tolosa anoetarra

eta Aurrera-Saiazeko Labaka al-
bizturtarra ariko dira norgehiago-
kan.

Gipuzkoako Txapelketan, au-
rreko asteburuan 15 partidetatik 12
irabazi zituzten Aurrera-Saiaze-
koek. Asteburu honetan, bi finalez
gain beste 12 partida jokatuko di-
tuzte.

Bestalde, bihar ere Beotibarren
Torneo Diario Vascoren final-
laurdenen azken kanporaketa
17:00etan izango da. Promesa mai-
lan Urbieta-Bolinaga eta Mendi-
nueta-Arretxabaleta ariko dira eta
nagusi mailan Rico-Linzoain eta
Andreu-Otxotorena.

Ibilaldia antolatu dute
Udazken Kulturalean
ERREDAKZIOA

Ikaztegietako aurtengo Udazken
Kulturalaren baitan ibilaldia anto-
latu dute biharko. 09:00etan ibilbi-
de luzea plazatik abiatuta Ikazte-
gieta-Orendain-Ibiur-Ikaztegieta
bidea egingo dute. Hiru ordu ingu-
ruko ibilbidea izango da.

Ibilibide motza egiteko aukera
ere izango da, bi ordukoa.
10:00etan abiatuko dira plazatik
eta Ikaztegieta-Ibiur-Ikaztegieta
bidea egingo dute.

Ekitaldiari amaiera emateko,
hamaiketakoa banatuko dute par-

te-hartzaile guztientzat Toki Alai
tabernan.

Bertso afaria
Aurki izango den beste ekitaldia
Udazken Kulturalaren baitan ber-
tso afaria izango da. Abenduaren
4an izango da, 21:00etan, Osta-
tuan. Hamaika Bertuteko Andoni
Otamendi eta Haritz Casabal ber-
tsolariek parte hartuko dute. Pre-
zioa 15 euro izango da eta izena Os-
tatuan bertan eman behar da. Az-
ken eguna horretarako
abenduaren 1a izango da.

Gipuzkoako Txapelketako
partidak Ikaztegietan eta Alegian
ERREDAKZIOA

Intxurre pilota eskolakoek gaur
Gipuzkoako Txapelketako parti-
dak izango dituzte. Ikaztegietan
eta Alegian jokatuko dituzte nor-
gehiagokak. Ikaztegietan
20:00etan hasiko dira partidak.
Nagusien hirugarren mailan eta

lau t’erdian, Intxurre 2k Usurbil
2ren aurka jokatuko du . Ondoren,
nagusien hirugarren mailan fina-
lerdia jokatuko dute Intxurre 1ek
eta Lapkek.  

Alegian ere 20:00etan hasiko
dira partidak. Kadeteen lehenen-
go mailan izango dira bi partidak.

Intxurre 1 Oiarpe 2ren aurka eta
Aurrera-Saiaz Intxurre-Gailurre-
rantzen aurka ariko dira.

Beste partida bat kanpoan joka-
tuko dute Intxurre pilota eskola-
koek. Bigarren mailako kadetee-
tan izango da eta Bergaran jokatu-
ko dute.

SALGAI
]Garraje marra. Garaje marra 
salgai, Alegian, San Juan 
kalean. Interesatuek deitu 
669 82 70 96 telefono zenbakira.  

LANA
]Konponketak. Ordenagailuak
konpondu, eguneratu eta zahar-
berritzen dira. Etxerako zerbitzua
dago. Deitu 633 30 64 56ra.

Iragarki laburrak @ Tolosako Txotxongiloen
Nazioarteko Zentroa. 

Tolosako eta Leitzaldeko Hitza
egunkariak proiektu honen ingu-
ruko xehetasun guztiak agertzen
dituen gehigarri bat argitaratu du
aste honetan. Bertan, zentroa 
nolakoa den, aurtengo Titirijai
jaialdian nortzuk parte hartuko du-
ten, Topic-eko zuzendariei elka-
rrizketa... aurkitu daitezke. Argital-
pen hau interneten ere ikusi daite-
ke, egunkariaren webgunean
zintzilikatuta baitago edonok ikus
dezan.

www.tolosaldekohitza.info

Txotxongiloen artisauek ematen zieten ongietorria Topic-era hurbiltzen ziren herritarrei. E. EZEIZA

Markel Olano Ahaldun Nagusia atzo etorri zen zentroa nolakoa den ikustera.E. EZEIZA ‘Mariona’ -rekin batera aurkeztu zuten txotxongiloen etxea, bere bultzatzaile nagusiek.E. EZEIZA

Herritarrek 
ireki diote atea
txotxongiloen
zentroari
Kultura›› Atzo ireki zituen ateak Txotxongiloen
Nazioarteko Zentroak, Topic-ek; herriko haurrak
izan ziren lehen emanaldiaz gozatu zutenak.

ERREDAKZIOA

24 urtez jarraitutako ametsa, atzo
bete zen azkenean. Hunkituta, eta
pozez beteta aurkeztu zuten atzo
Txotxingiloen Nazioarteko Zen-
troa helburu zuten lagunek. Hau-
rrak izan ziren Topic Txotxongi-
loen etxean eskaini zen lehendabi-
ziko emanaldia ikusteko aukera
izan zutenak.  Tolosarentzat eta
tolosarrentzat proiektuak duen
garrantzia ikusita, hauentzat za-
baldu zen lehendabizi mundu ma-
jiko horretara igarotzeko atea.

Goizean Donostiako Txotxon-
gilo taldeak Altxor bat patrikan
lana aurkeztu zuen, antzokia es-
treinatuz. Ondoren, agerraldia
egin zuten proiektuaren bultza-
tzaileek. Ana Arretxe, Tolosako
Ekinbide Etxeko lehendakaria
izan zen hitza hartu zuen lehenda-
bizikoa. Tolosarra hunkituta ager-

tu zen, begiak malkotan, eta eske-
rrak eman zizkien proiektu hone-
tan sinestu duten guztiei. Bere hi-
tzetan «24 urte eta gero bete da
gure ametsa. Hainbat eta hainbat
aldiz ikusi dut proiektua kaxoitik
atera eta berriro gordetzen, baina
azkenik, mahai gainean jarri ahal
izan dugu, eta gauzatu».  

Goizean pixkanaka jendea Txo-
txongiloen etxea bisitatzera gertu-
ratu zen. Lehendabizi, errezeloz
eta nahiko mantso hurbiltzen zire-
nak, arratsaldean, lasaitasun han-
diagoz, gerturatzen joan ziren.
Etxearen atarian, txotxongiloen
artisauek itxaroten zuten, eta ongi-
etorria eman. Era askotako panpi-
nak ikusi eta eros zitezkeen bertan.

Aipatu bezala, atzo zabaldu zi-
tuen ateak Topic-ek, baina gaur
arratsaldean egingo dute inaugu-
razio ekitaldi ofiziala.

Omenaldia jasoko dute
Otaegik eta Tourreko
lehen euskaldunek   
Zizurkil ›› Urkamendi
Elkartean, Mikel Astarloza,
Eneritz Iturriagaetxebarria
eta Joseba Otaegiz gain
gonbidatu asko izango dira.

ERREDAKZIOA

Gaur, Zizurkilgo Urkamendi El-
karteak, Frantziako Tourrean le-
henak izan diren euskaldunak eta
herriko kirolari hoberena omen-
duko dituzte. 20:30ean bilduko
dira eta omenaldi xume baten os-
tean afari eder bat egingo dute eta
sari banaketarekin bukatuko dute. 

Aurtengo edizioan, nesketan
Eneritz Iturriagaetxebarria izan
zen eta mutilen kasuan, Mikel As-
tarloza pasaitarra.

Herritarren artean berriz, herri-
ko kirolari omendua Mikel Otaegi
gaztea izango da aizkoran lortuta-
ko emaitza onengatik. Gonbida-
tuen artean besteak beste Romain
Sicard, Juanma Garte, Juanjo
Oroz, Markel Irizar, Miguel Vi-
daurreta eta Txomin Perurena
izango dira.

Festa borobiltzeko Sebastian Li-
zaso, Alaitz Sorozabal eta Millan
Telleria bertsolariak eta Xapre eta
Totxo trikitilariak izango dira. 

›› ELKARRETARATZEAK

]Aduna.20:00etan.
]Alegia.19:30ean.
]Amezketa.19:30ean.
]Anoeta.19:30ean.
]Asteasu.20:00etan.
] Ibarra.19:30ean.
] Ikaztegieta.20:30ean.
]Leitza.20:00ean.
]Lizartza.20:00etan.
]Orendain.20:00etan.
]Tolosa.19:30ean.
]Villabona.20:00etan.
]Zizurkil.20:00etan.

Tolosan egin zen manifestazioa.HITZA

Besteak beste,
azken egunetako
atxiloketak
salatzeko
elkarretaratzeak

Politika ›› Hileko azken ostiral
guztietan bezala, gaur ere,
eskualdeko hainbat herritan
bilkurak egingo dituzte.

ERREDAKZIOA

Hileko azken ostiral guztietan be-
zala, eskualdeko hainbat herritan
elkarretaratzeak burutuko dituz-
te. Elkarretaratze hauekin, euskal
presoen eskubideak aldarrikatuko
dituzte eta era berean, hauen egoe-
ra salatuko dute. 

Gaur, besteak beste, Amnistia-
ren Aldeko Mugimenduak, astele-
henetik astearterako gauean izan-
dako 34 gazteren atxiloketak sala-
tuko ditu eta hauen kaleratzea
eskatuko dute. Herritar guztiei dei
egiten zaie kalera irten eta baita la-
runbatean izango den manifesta-
zioan parte hartzeko.  

Villabonako pilota eskolako pilotariak garaikurrekin.HITZA

Villabona eta Leitzako
pilotarien pilota
partidak izango dira
Pilota ›› Jon Jaunarenak
Donosti Gain Txapelketako
finala jokatuko du Egian.
Iruñekoekin pilota festa
Bearzana pilotalekuan.

ENERITZ MAIZ

Villabonako eta Leitzako pilota-
riek asteburu honetan ere pilota
partidak izango dituzte. Villabo-
nakoek, gaur 19:00etan dituzte le-
henengo partidak. Larunbatean
jokatu beharrekoak, Amasako pi-
lotalekura aldatu behar izan dituz-
te eta igandean pilota festa ospatu-
ko dute Bearzana pilotalekuan.
Leitzako pilotariek berriz, larun-
batean Leitzan bertan jokatuko di-
tuzte eta gainerakoak Lizarra eta
Donostian.

Gaur Bearzanan partidak
20:00etan Bearzanako Iñaki Liza-
so eta Laurent Erreka pilotariek
Gipuzkoako Afizionatuen 1. mai-
lako finalerdien itzulerako partida
jokatuko dute.

Bestalde aipatu behar, larunbat
honetatik aurrera larunbatetan jo-
katzen diren partidak Amasako pi-
lotalekuan jokatuko direla. Bihar,
15:30ean benjamin eta alebinen es-
kolarteko partidak izango dira eta
ondoren, 17:00etatik aurrera Gi-
puzkoako alebin eta infantilen ba-
nakako Errendimendu Txapelke-
tari dagozkion partiduak izango
dira. 

Leitzan Nafar Jokoak
Larunbat goizean, 10:00etatik au-
rrera Leitzako pilotalekuan, Nafar
Jokoetako partidak jokatuko di-
tuzte. Bertan, Nahia Eskudero eta
Mattin Sukuntzak, Beti Onak C-
ren aurka jokatuko dute benjami-
netan. Alebinetan, Beñat Altzelai
eta Josu Sukuntza Oberena Cren
aurka eta Joanes Illarregi eta Be-
ñat Billabona Erreka Cren aurka

ariko dira. Bestalde, Lizarrako
Txapelketan berriz, 16:00etan
Anartz Olano eta Mikel Hernan-
dorenak jokatuko dute.

Igandean berriz, Donostiako
Egia auzoan, Donosti Gain Txa-
pelketaren finala jokatuko da. Fi-
nalera, Jon Jaunarena leitzarra iri-
tsi da eta Bolinaga lagun duela, Ez-
kurdia eta Zinkunegiren aurka
jokatu beharko du txapelketako
azken partida.

Igandean Iruñeko Oberena
taldekoekin pilota festa  
Igande honetan eta azken urtee-
tan bezala, Iruñeko Oberena talde-
ko 6-12 urte bitarteko pilotariak
etorriko dira bisitan Villabonara.

Beraiekin, Behar-Zanako txi-
kienek pilota partidak jokatuko di-
tuzte, beraien aurka zein haiekin
nahastuta, goizeko 09:30etik 
aurrera Bearzana pilotaleku be-
rrian.

Guztira ia 60 pilotarik parte 
hartuko dute gaztetxoen mailatan
eta 25-30 pilota partida izango 
dira ikusgai pilotaleku berrian. 
Ondoren, oroigarri bana emango
zaie pilotariei eta azkenik, Obere-
nako pilotari eta gurasoekin baz-
karia izango da Behar-Zana Elkar-
tean. Guztira 150 lagun elkartuko
dira. 

Desordutanek ‘Eromena
zor dizut...’ aurkeztuko
du, gaur Bonberenean   
ERREDAKZIOA

Asteburu honetan ere kontzertue-
kin gozatzeko aukera izango da
Bonberenean. Igandean, gainera,
Titirijai hasi dela-eta emanaldi ez-
berdinak izango dira. Etxe auto-
gestionatuaren 12. urteurrenaren
baitan kokatu behar dira astebur u
honetako ekitaldiak.

Horiek horrela, gaur, 22:30ean,
Desordutan talde tolosarrak bere
azken lana aurkeztuko du, Erome-
na zor dizut... Txus, Iñigo, Egoitz

eta Julen laukotea, 2005.urtean
hasi zen eta  pop-rock bandaren bi-
garren diskoa da aurkeztuko dute-
na. Innerve taldeak ere joko du
gaur Bonberenean. Bihar, aldiz,
Basque Country Pharaons eta La
otra gloria taldeek joko dute
22:30etik aurrera. Bukatzeko,
igandean 18:00etatik aurrera txo-
txongiloek hartuko dute Bonbere-
nea Titirijairen eskutik. Patata tro-
pikala taldearen Hiru axeri estu ta
larriemanaldia izango da. 



6 TOLOSALDEA TOLOSALDEKO ETA LEITZALDEKO HITZA
OSTIRALA, 2009KO AZAROAREN 27A

Epailearen aurretik igaro
dira atxilotuetako batzuk
Politika ›› Atzo eguerdian
hasi ziren igarotzen, 
baina ez guztiak; AAMk
epaileak informazioa 
ukatu izana salatu du. 

ERREDAKZIOA

Astelehenetik astearterako gaue-
an atxilotutako 34 gazteetako ba-
tzuk atzo eguerdian igaro ziren
Entzutegi Nazionaleko Fernando
Grande Marlaska epailearen au-
rretik inkomunikatu gisa. Epaileak
ez zuen jakinarazi nahi izan zein
atxilotu pasa behar ziren atzo epai-
laren aurretik, ezta gainontzekoak
noiz pasako diren ere.  

Egoera honen aurrean defen-
tsako abokatuak espainiar Auzite-
gi Nazionaleko ordezkariekin ego-
teko gestioak egiten aritu zen egun
osoan zehar, Amnistiaren Aldeko
Mugimenduak argitu zuenez,
«gertaera larri honi lehenbailen
amaiera emateko». Baina ez zuen
inolako informaziorik lortu .

«Epailearen jarrera honek seni-
deen indefentsio egoera areagotu
baino ez du egiten, ez dakitelako
beraien senideak noiz pasako di-
ren epailearen aurretik, eta beraz
ez dakitelako Madrilera noiz joan
beharko duten. Gaur, bihar edo

etzi -atzo, gaur edo bihar- pasa dai-
tezke atxilotuak. Honek senideen
artean urduritasuna zabaltzea
beste hebururik ez duela salatu
nahi dugu, beste behin ere senide-
ak zigortzea bilatzen dutelarik»,
argitu dute zentzu honetan.

Laskorain Ikastolako hiru
ikasle identifikatu dituzte
Tolosako Laskorain Ikastolako
hainbat ikasle azkeneko atxiloke-
tak salatzeko elkarrateratzea bu-
rutzen ari zirela Ertzaintza oldartu
eta hiru lagun identifikatu zituen
atzo goizean. 

Ikasle batek esandakoaren ara-
bera «Ertzaintza, bilkuraren
amaieran gazteen aurka aldartu
da. Ikasleak, agenteen presentzia-
ren aurrean ikastolara sartu dira.
Indar errepresiboak, legeen gaine-
tik salto eginez, ikastetxeko patio-
ra sartu eta hiru gazte harrapatu
dituzte. Hasiera batean, komisal-
degira eraman nahi zituzten baina
hainbat irakasleri esker identifika-
tu egin dituzte soilik».

Hau guztia salatzeko, ikasleek
mobilizazioak antolatu dituzte.
Datorren asteartean, 12:00etan
paroa egingo dute ikastetxeetan
eta baita manifestazioa ere; hain
zuzen, 12:30ean abiatu da Trian-
gulotik. 

Joan zara baina 
gure artean izango zaitugu beti

Tolosako Amnistiaren Aldeko Mugimendua
eta Etxerat

HHilberriak

LUIS GORDO MANZANO
(Jabi Gordo preso ohiaren aita)

TOLOSAN
2009ko azaroaren

27a

uUrteurrena

Itsasoan olatuak bezala
urte bat igaro da: egun bat, bi...

Batzuetan bare, batzuetan zakar,
eta ez dago atzera biderik.

Handia da hutsunea
zu besarkatu nahi eta ezin.

Zuk emandakoa gurekin da, baina,
eta hemen zaude, gure bihotzetan, Jabi.

ZUMAIA
2009ko azaroaren
27aEtxekoak

JABIER ARANO AMAS
I. urteurrena

JOXE  ETXEBERRIA  MADARIAGA
(Marian Etxeberria gure lankidearen aita) 

Maizpide euskaltegikook bat egiten dugu familiarekin 
une latz hauetan. 

LAZKAO 
2009ko 
azaroaren 27a

Hileta-elizkizuna GAUR, OSTIRALA, arratsaldeko
SEIETAN izango da Ataun San Gregorioko elizan.

‘Egunkaria’ko epaiketa
egun bat atzeratu dute 
‘Egunkaria auzia’ ››
Espainiako Auzitegi
Nazionalak epaiketa
abenduaren 15ean 
hasiko dela esan du.

RREDAKZIOA

Egunkaria auziko epaiketa egun
bat atzeratzea adostu zuen atzo
Espainiako Auzitegi Nazionalak,
eta ondorioz, abenduaren 15ean
hasiko da. Epaiketa hurrengo egu-
nean jarraituko du, goizez, eta on-

doren, urtarrilera arte atzeratuko
dute, baina ez dute eguna zehaztu.

Joan Mari Torrealdai, Iñaki
Uria, Txema Auzmendi, Martxelo
Otamendi tolosarra eta Xabier
Oleaga dira auzipetuak, eta 12 eta
14 urte arteko kartzela zigor eskae-
rak egin dituzte haien kontra. AVT
eta Dignidad y Justicia herri aku-
sazioek baino ez dituzte eskatu zi-
gorrak. 2003. urteko otsailaren
20an itxi zuen Guardia Zibilak
Euskaldunon Egunkaria, Auzitegi
Nazionaleko Juan del Olmo epai-
learen aginduz.

«Herria herria den neurrian
erabakitzeko eskubidea du»
JOSEBA EGIBAR › EAJren Gipuzku Buru Batzarreko lehendakaria

Tolosa ›› Joseba Egibarren
hitzetan, «erabakitzeko
eskubidea lortzeko
gehiengo sozial eta
politikoa behar da». 

REBEKA CALVO

EAJko Gipuzku Buru Batzarreko
lehendariak, Joseba Egibarrek,
Erabakitzeko eskubidea, arazo ala
konponbide hitzaldia eskainiko du
gaur, 19:30ean Tolosako Batzo-
kian .
Zein da gaurko ‘Erabakitzeko es-
kubidea, arazo ala konponbide’
hitzaldian nabarmendu nahi du-
zuna?
Garbi dagoena da arazoa badago,
arazo politikoa dela. Erabakitzeko
eskubideak berezkoa duen eta or-
dezkaezina den subjektu bat dau-
ka eta da herri jakin bat, kasu hone-
tan euskal gizartea. Beraz, herria
herria den neurrian erabakitzeko
eskubidea du eta arazoa badago
arazo politikoa da, hau da, beste
batzuk aldez aurretik herri bat ba-
dagoela ukatzen dutela. Oso sin-
plea da, baina baita oso arazo sako-
na ere. 

Konponbidea, errespetuan oi-
narritutako elkarbizitza antolatu
nahi bada egon daiteke, errespetu
horrek berarekin baitakar erabaki-
tzeko eskubidea. Eta errespetu
hori da lehentasunetako bat, bes-
tela desorekak sortuko dira eta. Es-
tatu egitura ez duten nazio horiek
ez badaukate elkarren arteko
errespetuaren oinarria, gatazka
politikoa emango da. Baina horre-
tarako beharrezkoa da herri bat
dagoela onartzea, eta hori onartu-
ta, berezkoa izango du erabakitze-
ko eskubidea. Herri bat garela
onartzen ez dutenek erabitzeko
eskubidea ez dela eskubidea alda-
rrikapena baizik esaten dute.
Nahiko argudio txepela. 
Eta nola atera ahal gara lokazti
honetatik?
Hemen askotan aipatzen da gaur
egungo Gernikako Estatutua da-
goen hori ez dela betetzen, ez due-
la balio etorkizunari begira... Nik

uste dut Gernikako Estatutuaren
egoera bera oso esanguratsua dela
ondorio bat ateratzeko, hau da,
besteak beste, Estatutuak hainbat
ahalmen ditu orain arte garatu ez
direnak, eta guk esaten duguna da
legea ez dela betetzen. Beste ba-
tzuk legea agian %100ean ez dela
bete, baina asko bete dela diote.
Nire ustez ez da bete, besteren ar-
tean, ez delako egon hori beteara-
ziko duen masa kritikoa, behar
adinako indar sozial eta politikoa.
Askotan entzun izan dugu Estatu-
tua Espainiako Gobernuak nahi ez
duelako ez dela bete. Noski, baina
baita Espainiako jarrera horren
aurrean ez dagoelako behar adina-
ko indar metaketa suertatu.  
Eta gaur eguneko egoerara buel-
tatuz?
Herri honetan modu baketsu, po-
litiko, demokratiko eta zibilaren

eskutik erabakitzeko eskubidea-
rekin bat egiten duen gehiengo bat
ez badago, Espainiako gobernuak
entzungo du, baina gorrarena
egingo du eta ez du aintzakotzat
ere hartuko ez proposamenik ezta
erabakirik ere. Distantziak distan-
tzia, gaur - atzo- Kataluniako ko-
munikabide desberdinek argitara-
tutako Estatutuaren inguruko edi-
torial bera aipatu nahi dut.
Zergatik azaltzen dute hori komu-
nikabide hauek? Larritasun bat
atzeman dutelako, honi irtenbide
txukun bat ematen ez bazaio Esta-
tutu berria, bere garaian herrita-
rrek babestutakoa, gizarteak, he-
rritarrek, ez dute onartuko eta ba-
dago zerbait legeak behartu ezin
duena eta da herriaren duintasu-
na. Hona bueltatuta erabakitzeko
eskubideak gehiengo sozial eta po-
litikoa behar du atzean. 

E. EZEIZA



«Euskal komunikabideak
indartzeko beharra dago»

ENERITZ MAIZ

Urruñan du egoitza Info7 irratiak
eta bere aldeko dantza emanaldi
berezia antolatu dute larunbatera-
ko Tolosaldean. Villabonako Olae-
derra kiroldegian izango da
22:30ean. Informazio gehiago ja-
sotzeko Villabonako Oinkari, To-
losako Udaberri eta Ibarrako Alurr
dantza talderen ordezkari mo-
duan Eli Nosellasekin eta Info7
irratiko esataria den Eider El-
duaienekin hitz egin dugu. 
Info7 irratiaren aldeko dantza
emanaldi berezia antolatu duzue.
Zein da egun irratiaren egoera?
Eider Elduaien. Info7 irratiak he-
rritarren oinarria du, bai ekonomi-
koki eta baita bultzada aldetik ere.
Ezinbestekoa dugu herritarren
babesa eta horiengatik doa aurrera
eta Tolosaldeko herritar batzuek
ere beharrezko ikusten zuten
info7 irratiari bultzada ematea.
Guk atzean ez dugu talde komuni-
katibo edota ekonomiko indartsu-
rik eta gure zurtoina herritarrak
dira. Bestalde, kolaboratzaile sare
zabal bat dugu eta horregatik egi-
ten dugu aurrera. Egia da egunero-
ko lana langile profesional batzuek
eramaten dugula aurrera. Lan tal-
de bat gaude baina kolaboratzaile

E Elkarrizketa EIDER ELDUAIEN ETA ELI NOSELLAS › Info7 irratiaren aldeko dantza emanaldiko arduradunak

pila bat ditugu eta ekimen hau ho-
rren adibide da.
Nolatan antolatu duzue dantza
emanaldi berezia hau?
E. E. Tolosaldeko info7 irratiaren
aldeko herri  ekimeneko kideen
ideia izan zen eta niri proposame-
na luzatu zidaten eta primeran iru-
ditu zitzaidan. Eskualdean lana
oso ondo egiten duten hiru dantza
talde ditugu eta ondo ateratzeko
aukera ikusi zen eta proposamena
luzatu zitzaien dantza taldeei. 
Eli Nosellas. Aurretik ere horrela-
ko zerbait egina genuen eta aspaldi
jarri genuen fetxa. Kosta zaigu bil-
tzea zeren dantza talde bakoitzak
bere bizitza eta erritmoa ditu baina

asmoa eta gogoa badaude eta au-
rrera atera da.
Dirua ateratzeaz gain, Info7 irra-
tia ezagutzera emateko aukera
bat izango da.
E. E. Bai. Existitzen den irrati bat
garela eta alde horretatik emanaldi
berezia egiten saiatuko gara. Dan-
tza emanaldi bat izango da baina
irratsaio formatua izango du jen-
dea konturatu dadin irrati baten al-
deko dantza emanaldi batean da-
goela eta egunero hor gaudela era-
kusteko. Jende asko dago oraindik
info7 entzuteko ohiturarik ez due-
na, ez zaiona gertukoa egiten edo
ezagutzen ez duena. 
E. N. Eiderrek esan duenaren hari-

ra, gure kasuan behintzat, gazte
gehienek ideiarik ere ez zuten
info7 ren inguruan eta gutxienez
balio izan du zer den ezagutarazte-
ko eta positiboa iruditzen zait. 
Eskualdean nola entzun daiteke?
E. E. Info7 irratia internet bidez
emititzen den irratia da baina gure
helburua gainerako irratiak bezala
FM bidez gure tokia edukitzea
izango da. Horretarako eman be-
harreko pausu guztiak emango di-
tugu. Gaur egun egia da herritar as-
kori esker, FM bidez hiriburuetan,
hau da, Iruñea, Gasteiz, Bilbo eta
Donostian entzun daitekeela.
Goierrin ere bai eta Tolosaldean
ere asmoa hor dago. Helburua
Euskal Herri zabalean gainerako
irratiak bezala baldintza guztiak
betez, FM bidez entzutea da. 
Hiru dantza talde elkartu zarete,
Oinkari, Udaberri eta Alurr. 
E. N. Dantza talde bakoitzak 20 mi-
nutuko saio egitea adostu dugu.
Hiru talde elkartu eta ez dugu asko
luzatu nahi. Helburua jendea gus-
tura egotea da eta ez aspertzea.
Prezioaren arabera ere kalitatea
eskaini behar da. Bertakoak hasiko
dira, Oinkari taldekoak, gero gure
txanda izango da eta azkena Uda-
berri taldea izango da. Musikoen
kokapena begiratu behar izan
dugu eta musika zuzenean izango
da. Eta dantza talde bakoitzak bere
estiloan egingo du emanaldia. 
E. E. Gu dantza emanaldia ikustera
doaz baina irrati baten aldekoa de-
nez, irratiaren kutsua ematen saia-

tuko gara bestela dantza emanaldi
hutsa izango litzateke eta horrela
irratiaren aldeko emanaldi bat
dela gogoraraziko dugu. 
Zergatik joan behar dute dantza
emanaldira?
E. E. Komunikabide bat bultzatzea
den heinean, euskal komunikabi-
deak indartzeko beharra dago. Eta
irratigintzaren esparruan Espai-
nia eta Frantziako hedabide han-
diek hartzen dute lekua eta berta-
koek oso lekua txikia daukagu. Eta
ezinbestekoa iruditzen zaigu he-
dabide euskalduna eta ikuspegi
nazionala duena edukitzeko auke-
ra izatea, hedatzea, sendotzea eta
indartzea. Herri mugimenduek
dute ahots nagusia eta euskal kul-
turak eta euskarak ere bere ahotsa
du eta erabat uztartua dago gure
euskal kulturarekin, eta kasu ho-
netan dantzarekin. Bateragarriak
dira eta aldi berean bertako komu-
nikabideak sustatzeko bidea da.
E. N. Euskalduna delako, gurea de-
lako eta horrelakoetan elkartu
egin beharra dugulako. Indarra
badakigu non dagoen eta guk ez
dugu baina ez digute kenduko.
Guk horrela ikusten dugu. Gure
identitatea, kultura mantendu
nahi baditugu egin beharrekoa da.
Herritarren artean egindako aha-
legina da eta beharra daukagu.
Non eskuratu daitezke sarrerak?
E. E. Azken unera arte egongo dira
salgai Olaederran. Aurretik, Villa-
bona, Tolosa, Ibarra, Alegia, Anoe-
ta eta Zirkuleko tabernetan daude.

Teknologia
INFORMATIKA/
BIDEOJOKOAK

Tolosa. Ordenagailuak kon-
pondu, eguneratu eta zahar-
berritzen dira. Etxerako zer-
bitzua. Interesatuek deitu
633-30 64 56  zenbakira.

Lana/Negozioak
LAN ESKARIAK

GAINERAKOAK

Tolosaldea. Bigi garbitasu-
nak: Alfonbrak, etxeak, bule-
goak etabar garbitzeko
prest. Deitu inongo konpro-
misorik gabe.

Gurutze: 638-94 46 04 /
Belen: 695-70 82 71.

Tolosaldea. Emakume eus-
kalduna, arduratsua eta es-
perientzi haundikoa eskain-
tzen da egunez zein gauez
adineko pertsonak edo gaixo
daudenak zaintzeko.Gida

baimena eta kotxea baditut.
Interesaturik egon ezkero
deitu zenbaki hauetara:
Etxekoa: 943-57 74 09. 
Mugikorra: 680- 24 42 81.
Erreferentziak ere baditut.

LAN ESKAINTZAK

OSTALARITZA

Tolosa. Tolosako enpresa
batek asteburuetan eta jai
egunetan lan egiteko neska
bat behar du. 
Esperientziaduna. 
Interesatuentzat harrema-
netarako telefono zenbakia:
661- 46 31 93.

Asteazken arratsaldeko 15:00ak arte jasotako iragarkiak soilik argitaratuko dira.
IRAGARKIAK JARTZEKO: www.tolosaldekohitza.iragarkilaburrak.com  / 943-65 56 95telefono zenbakira



›› GUARDIAKO FARMAZIAK
]Tolosa. Santamaria, I. Nafarroa
etorbidea, 2. 943 654610.
]Leitza. Erbiti, O. Lizarraga kalea,
7. 112.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgurrak

‹‹ Goiza Arratsaldea Tenperatura Bihar
2009-11-27

Eguraldia

›› 19°›› 10°

GOIZA OSTARTEAK
ARRATS. OSTARTEAK
BEROENA 17°
HOTZENA 7°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Maider Garaikoetxea.
Publizitatea: 661 678 818 tolosa@iragarri.net. 
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Alegia, Alkiza, Altzo, 
Amezketa, Anoeta, Areso, Baliarrain, Belauntza, Berastegi, Elduain, Gaztelu, 
Hernialde, Ibarra, Ikaztegieta, Irura, Leaburu, Leitza, Tolosa, Villabona, Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Urte askoan! 
Mundu bete muxu

koadrilakoen partetik.
Zorionak! Latzakarrapauta!

Urte askoan! 
Ziara Oreja (Alegia). Muxu handi
bat zure lehen urtebetetzean aiton-
amonen eta etxeko guztien partetik.

Zorionak bikote! 
Iker eta Julen. Ikerrek gaur 6 urte eta Julenek hilaren 5ean 8 urte.

Zorionak etxekoen partetik.

Urte askoan! 
Zorionak eta muxu bat. 

Ea haizeak eramandako zapia
oparitzen dizuten.

Tolosa eta Bongwha anaitu dira
TOLOSA ]Bongwha bailara aipatuz gero, gehienek ez dute jakingo non da-
goen. Hego Korean aurkitzen da hau, eta atzotik, Tolosarekin anaituta
dago gainera. Atzo sinatu zuten akordioa Tolosako alkateak eta bailara
horretakoak. Ekitaldian, lehendabizi, Udala osatzen duten alderdi politi-
koetako ordezkariek ongietorria egin zieten eta akordioa sinatu zuten.
Egun hauetan, Tolosa eta bere inguruak ezagutzen izan dira, eta atzo ja-
kitera eman zutenez, dagoeneko zenbait negozio ekonomiko egiteko
prest daude Tolosako enpresekin. Harreta berezia jarri dute energia be-
rriztagarriekin lan egiten duten enpresekiko. E. EZEIZA


